Þriðjudagskvöldið 14. ágúst 2007 kom fjallskilastjórn Víðdælinga saman kl. 20:30 á fund á Stóru Ásgeirsá.  Formaður Sigtryggur Sigurvaldason setti fund og stjórnaði. Júlíus Guðni skrifaði fundargerð.

1. Undirbúningur álagningar fjallskila haustið 2007.  Borist hafa óskir um niðurfellingu á fjallskilum vegna fækkunar á vorskýrslum frá Gunnlaugi Björnssyni um 11 kindur og 5 hross, Þóri Ísólfssyni um 9 hross og Birni Sigurvaldasyni um 12. kindur og voru þær samþykktar.

2. Álagning fjallskila ákveðin kr. 160,- pr. eining  og 4% af landverði. Ein kind ein eining, eitt hross sex einingar og 30% afsláttur af hrossum sem ekki ganga á afrétti. Jafnframt hækkar dagsverk úr kr. 7.000,-  í kr. 7.250 og aðrir liðir um ca. 3,5% sem er sem næst hækkun kauptaxta á milli ára. Tímagjald fyrir aukaverk er ákveðið kr. 1.092,- samkvæmt reikningi.
3. Formaður lét þess getið að Gunnar Kristjánsson og Jóhann Jón Ísleifsson öðrum nöfnum Lalli og Tralli hefðu afhent Fjallaskiladeildinni til eignar 18 talstöðvar við hátíðlega athöfn við Víðidalstungurétt þann 16. ágúst sl. Stöðvarnar voru keyptar fyrir andvirði söluhagnaðar af geisladisk sem þeir félaga gáfu út með flutningi sínum á 16 gangnamannalögum undir heitinu, „Lalli og Tralli koma af fjöllum“.
4. Umræður um breytingar á tilhögun gangna til sparnaðar. Ákveðið að sleppa töfludrætti og einum manni í Vatnsdalsrétt. Eins að keyra gangnamenn fram í Fellaskála en lagt verði á 6 menn að reka gangnahross fram á mánudag.

Ekki fleira tekið fyrir, fundi slitið kl. 01:30.

Júlíus Guðni Antonsson, (sign.),

Sigtryggur Sigurvaldason(sign.),

Kristín Guðmundsdóttir(sign.).

